
ЭРХЭМ УНШИГЧ ТАНАА
10-р сарын сүүлээр манай нийгэмлэг байгуулагдсаны 2 жилийн ой
тохионо. Энэ богинохон хугацаанд Монгол орныг хамтдаа танин
мэдэж, туршлагаа хуваалцан, сургалт, семинар, лекц, наадмаар
дамжуулан Чех-Монголын харилцааг хөгжүүлэхэд хувь нэмрээ
оруулдаг хүмүүсийн хүрээлэл бидний эргэн тойронд бий болжээ.
Ийм уулзалтуудын нэг нь есдүгээр сард болсон, Gerege хамтлагийн
гишүүн Хосоогийн удирдсан хөөмийн сургалт байлаа. (Сургалтанд
оролцогчдын зургийг энэхүү товхимлын нүүрэнд байрлуулав)
Мөн Монгол улсаас Бүгд Найрамдах Чех улсад суугаа элчин сайд
хатагтай Б.Болормаатай хийсэн ярилцлагыг та бүхэнд санал болгоё.
Ярилцлагын хураангуйг энд нийтэлсэн бөгөөд бүрэн эхээр нь манай
вебсайтаас унших боломжтой. 
Хоёр жилийн ой бол бидэнтэй хамт байсан хүн бүрт талархлаа
илэрхийлэх сайхан боломж. Бидэнтэй хамт байдаг та бүхэндээ
баярлалаа! 
Энэ удаагийн товхимлоо тухлан сууж, таалан соёрхоно уу.

Яана Ухэр

урилга, ном, төсөл, подкаст, ярилцлага

Энэ дугаарт:



Элчин сайд Батсайханы Болормаа
дипломат албанд хорь гаруй жил
ажилласан бөгөөд энэ хугацаанд
Швейцар, АНУ, Их Британи зэрэг
улсад ажиллаж байжээ. Эх орноо
төлөөлж, Монгол улс бусад оронтой
харилцах харилцааг хөгжүүлэх хүсэл
нь түүнийг дипломатч болоход
хөтөлсөн байна.

Герман улсад суралцсан нь түүний
хувьд чухал туршлага болж, Европын
түүх, соёлыг улам ихээр сонирхоход
хүргэжээ. 

Х А Т А Г Т А Й  Э Л Ч И Н  С А Й Д
Б И Д Н И Й  А С У У Л Т А Д
Х А Р И У Л Л А А

Монгол - Уламжлал,
шинэчлэл хосолсон
орон

Ярилцлагыг бүрэн эхээр нь
манай вебсайтын “Мэдээ”
хэсгээс уншина уу: 

Тэрээр энэ оны хавар Чех улсад
томилогдон ирсэн бөгөөд Прага
хотын тайван уур амьсгал, цэвэр
цэмцгэр, эмх цэгцтэй байдал түүнд
эхний өдрөөс л өндөр сэтгэгдэл
төрүүлсэн байна. Түүхэн
архитектурыг орчин үеийн хотын
амьдралтай хослуулсан байдал,
ногоон байгууламж, мөн олон
монголчуудын адилаар нийтийн
тээврийн найдвартай үйлчилгээг нь
ихэд үнэлдэг гэнэ. 

Элчин сайдын хэлснээр өнөөгийн
Монголыг хязгааргүй тал нутаг,
малчид, гэр гэх төдий романтик
төсөөллөөр харах нь өрөөсгөл ажээ.
Монгол бол залуу хүн амтай, цахим
шилжилт хурдацтай өрнөж буй
ардчилсан улс. Монголчууд
интернэт, ухаалаг утсыг өдөр
тутамдаа хэрэглэж, e-Mongolia
системээр дамжуулан төрийн олон
зуун үйлчилгээг онлайнаар авдаг.

Монголд аялах хүсэлтэй чех
хүмүүст тэрээр хөдөө нутагт очиж,
малчин айлаар зочлон, гэрт хонож
үзэхийг зөвлөж байна. Ингэснээр
Монгол орны жинхэнэ төрхийг
мэдэрнэ. Мөн Горхи-Тэрэлжийн
байгалийн цогцолборт газар, Говь,
Хөвсгөл нуур, Алтайн нурууг
үзэхийг санал болголоо. 

Монголыг ганц үгээр
илэрхийлэхийг хүсэхэд тэрээр
“уудам” гэдэг үгийг сонгосон юм.
Энэ үг тал нутаг, тэнгэрийн
хязгаар төдийгүй монгол хүний
уужим сэтгэл, зочломтгой зан, эрх
чөлөөг эрхэмлэх үзлийг
илэрхийлдэг хэмээн тайлбарлав. www.czechmongol.cz

https://czechmongol.cz/2026/09/01/rozhovor-s-velvyslankyni-mongolska-v-cr-pani-bolormou-batsaikhan/


Энэ намар Монголтой холбоотой арга
хэмжээгээр дүүрэн байна. Аль нэгэн
дээр нь та бүхэнтэй тааралдвал
таатай байх болно. 

9 - Р  С А Р Ы Н  2 6  |  Э Л Э Г Н И Й  Э РҮҮЛ  М Э Н Д
H Y B E R N S K Á  4 ,  P 1 ,  1 3 : 0 0

Ойрын 7 хоногуудад Монголтой холбоотой
ямар арга хэмжээ болох вэ?

MonStep ТББ-аас “ЭЛГЭЭ ОЙЛГОЁ!” эрүүл
мэндийн боловсролын арга хэмжээг
зохион байгуулна. Элэг гэж ямар учиртай
эрхтэн, яагаад чухал, түүний эрүүл
мэндийн талаар хүн бүр юу мэдэж байвал
зохих талаар мэдлэг олгоход тус арга
хэмжээний зорилго оршино. 
Элэгний өвчлөлөөс урьдчилан сэргийлэх,
гарч болзошгүй хүндрэлүүд, эмчтэй
харилцахад анхаарах зүйлс болон
яаралтай үед авах арга хэмжээний талаар
ярилцана. Энэхүү арга хэмжээ нь монгол
хэл дээр болох ба оролцоход төлбөргүй
байна. Харин суудлын тоо хязгаартай.
Манай нийгэмлэг уг арга хэмжээний олон
нийтийн түнш юм.
Арга хэмжээний холбоос:
https://fb.me/e/4FplS2VlC

9 - Р  С А Р Ы Н  2 8  |  П Р А Г И Й Н  А М Ь Т Н Ы
ХҮР Э Э Л Э Н Г И Й Н  О Й Н  Б А Я Р
П Р А Г И Й Н  А М Ь Т Н Ы  ХҮР Э Э Л Э Н ,  1 0 : 0 0  -  1 6 : 0 0

Прагийн амьтны хүрээлэн байгуулагдсаны
95 жилийн ойн баяр 9-р сарын 28-нд
болно. Энэ өдөр хүрээлэнгийн өндөрлөг
хэсэгт байрлах Монголын Говийн
үзмэрийн дэргэд гэрэл зураг авах булан,
сонирхолтой хөтөлбөр, уран бичлэгийн
үзүүлбэр бүхий манай асар байрлах болно.
Та бүхнийг өргөнөөр хүрэлцэн ирэхийг
урьж байна. 

Арга хэмжээний холбоос:
https://www.zoopraha.cz/aktualne/
akce-v-zoo-praha/16362-vyrocni-
slavnost-zoo-praha-2026

1 0 - Р  С А Р Ы Н  3  |  E T N O F E S T
B E T L É M S K É  N Á M Ě S T Í ,  P 1 ,  O D  1 0 : 0 0

“Хотыг өөрөөр мэдэрцгээе!” нэрийн
дор болох олон үндэстний соёлын
өдөрлөгт та бүхнийг урия. Бүтэн өдөр
үргэлжлэх энэ арга хэмжээ нь
Напрстекийн музейд болох бөгөөд
манай асар музейн хашаанд байрлах
болно. Мөн 14:00 цагаас музейн дотор
танхимд доктор Шима гуайн Монголын
хооллох соёлын тухай лекцийг сонсох
боломжтой.
Арга хэмжээний холбоос:
https://fb.me/e/47lzYnt1Y

1 1 - Р  С А Р Ы Н  1 1  |  У Р А Н  З О Х И О Л
M K P - B O H N I C E ,  1 7 : 0 0

11-р сард болох энэхүү арга хэмжээнд
та бүхнийг урьж байна. Дэлгэрэнгүй
мэдээллийг доороос үзнэ үү.



Аль болох олон төрлийн ажил,
амьдралын түүхтэй, бас нас
насны төлөөлөл оролцвол бид
туйлын их баярлана.

Төсөлд оролцохыг хүсвэл
бидэн рүү доорх хаягаар
захиа бичээрэй.
info@czechmongol.cz 

Монголыг өөр өөрөөр таньж мэдсэн олон янзын хүмүүстэй хийсэн цуврал
ярилцлагыг та бүхэнд толилуулахаар бид бэлдэж байна. Манай ярилцлагын
зочдын зарим нь Монголд ажиллаж, зарим нь аялж байсан бол бүр хүүхэд
насныхаа чухал үеийг тэнд өнгөрөөсөн хүмүүс ч бас байгаа. 

Өөр өөр ажил мэргэжилтэй, үе үеийн төлөөлөл болсон зочид оролцох учраас
Монгол орныг олон янзын өнцгөөс харуулж, хувийн дурсамж, адал явдал, ажлын
туршлага гээд л сурах бичигт бичигдээгүй түүхүүдийг хүргэнэ. 
Эхний хэдэн дугаараа бид аль хэдийн биччихсэн. Моймыр Краутэр, Здэнек
Длабал, Йиржи Шима, Фукс Карахович, Луциэ Моравцова зэрэг олон сонирхолтой
зочдын ярилцлагыг удахгүй хүлээн аваарай.

Н Э Г  М О Н Г О Л  О Р О Н ,  О Л О Н  Я Н З Ы Н  Т У Р Ш Л А Г А

Монголын тухай дурсамж 
цуврал подкастыг бэлтгэж байна

Б И Д Н И Й Г  Д А Г А А Р А Й !  Э Н Э  У Д А А Д  М О Н Г О Л Ы Г  ӨӨР И Й Н  Б И Е Э Р
Т А Н Ь Ж  М Э Д С Э Н  ХҮМҮҮС И Й Н  НҮД Э Э Р  Т А  БҮХ Э Н Д  Х А Р У У Л А Х
Б О Л Н О .

CZECHMONGOL - шинэ видео төслийн
нэгэн хэсэг болоорой!
Чех улсад амьдардаг, өөрийнхөө тухай 15-30
секундын богино дүрс бичлэг хийх боломжтой
монголчуудыг бид хайж байна. 
Та хэдхэн өгүүлбэрээр дараах асуултуудад
хариулахад л хангалттай. 

Чех улсад хэр удаан амьдарч байгаа вэ?
Одоо хаана амьдарч, юу хийдэг вэ?
Монголд хаана амьдарч, юу хийдэг байсан
бэ?

Эдгээр асуултанд монгол, чех, англи хэлний
аль дуртайгаараа хариулж, гар утсаараа
бичлэгээ хийж болно. 
Бид та бүхний илгээсэн богино бичлэгийг
нэгтгэн, Чех улсад амьдарч буй монголчуудын
олон янзын амьдралыг харуулсан видео бүтээх
хүсэлтэй байна. Мөн эдгээр бичлэг нь Чэрний
Мост дахь номын сантай хамтран бэлтгэж буй
үзэсгэлэн болон томоохон төслийн нэг хэсэг
болох юм.

721 945 139Kancelář: Svídnická 506/1, 181 00 Praha 8 info@czechmongol.cz

mailto:info@czechmongol.cz


Сүүлийн хэдэн сар уулзалт, шинэ
төсөл, Монгол орныг Чехийн олон
нийтэд танилцуулах боломжуудаар
дүүрэн байлаа.
Бид соёл, олон нийтийн арга
хэмжээнүүдэд оролцож, лекц,
подкаст, шинэ төслүүд бэлтгэн,
Монгол болон Чех-Монголын
харилцааг сонирхдог хувь хүн,
байгууллагуудтай хамтын
ажиллагаагаа үргэлжлүүлж,
өргөжүүлэн тэллээ.

Б И Д Н И Й Г  ӨСӨЖ  ХӨГ Ж И ХӨД
Т У С А Л Ж  Б У Й  ХҮН  БҮР Т
Б А Я Р Л А Л А А .

Төгсгөлийн үг

10-р сарын сүүлээр Чех-Монголын
Нөхөрлөл, Хамтын Ажиллагааны Нийгэмлэг
байгуулагдсаны 2 жилийн ой болно. Энэ
харьцангуй богино хугацаанд бидний эргэн
тойронд хувь хүн, байгууллага, түнш, сайн
дурынхнаас бүрдсэн хүрээлэл бий болжээ.
Тэдний дэмжлэг байгаагүйсэн бол манай
олон ч ажил хэрэгжих боломжгүй болох
байсан. 

Бидэнтэй хамт арга хэмжээ бэлтгэдэг,
санаа оноо дэвшүүлдэг, шинэ хамтын
ажиллагааны үүд хаалгыг нээж өгдөг,
туршлага, дурсамжаа хуваалцдаг,
Монголыг Чехийн иргэдэд танилцуулахад
хувь нэмрээ оруулдаг бүх хүнд талархаж
байна. Мөн манай арга хэмжээнд ирдэг,
“Тэнгэр”-ийг уншдаг, бидний ажлыг
анзаарч, дагадаг та бүхэнд талархъя.

Монголын тухай нэгэн сонирхолтой
ном хэвлэгдэхээр бэлтгэгдэж байна.
Тус номын зохиолч Яана Мушинска
найзуудын хамт морин аялалд
гарахаар шийджээ. Тэдний аялал
хэрхэн өрнөж, ямар бэрхшээлтэй
тулгарч, эцэст нь юу болсон талаар
энэ номоос унших боломжтой. 
Номын талаарх дэлгэрэнгүй мэдээлэл
болон захиалга:
www.janamusinska.cz 

W W W . C Z E C H M O N O G L . C Z   /   W W W . M O N G O L S P A C E . C O M

